
QASHQADARYO VILOYATIDA ASALARICHILIK 

SOHASINI KLASTER TAMOYILI NEGIZIDA 

SHAKLLANTIRISH VA UZOQ MUDDATLI 

TARAQQIYOT STRATEGIYASI 
Qulmurotov Sohibjon Jumaniyozovich 

 

FORMATION OF THE BEEKEEPING SECTOR IN 

KASHKADARYA REGION ON THE BASIS OF 

CLUSTER PRINCIPLES AND LONG-TERM 

DEVELOPMENT STRATEGY 
Qulmurotov Sohibjon Jumaniyozovich 

 

ФОРМИРОВАНИЕ ОТРАСЛИ ПЧЕЛОВОДСТВА В 

КАШКАДАРЬИНСКОЙ ОБЛАСТИ НА ОСНОВЕ 

КЛАСТЕРНОГО ПРИНЦИПА И СТРАТЕГИЯ 

ДОЛГОСРОЧНОГО РАЗВИТИЯ 
Кулмуротов Сохибжон Жуманиёзович 

 
Received: Aprel 8, 2026 Revised: Aprel 12, 2026 Accepted: Aprel 19, 2026 Published: May 1, 2026 

Annotatsiya: Mazkur ilmiy ishda Qashqadaryo viloyatining еttita tuman – Kitob, Shaxrisabz, Yakkabog‘, 

Chiroqchi, Koson, G‘uzor hamda Dehqonobod hududlarida arini tarbiyalash faoliyatini klaster mexanizmi vositasida 

birlashtirish va mustahkamlash muammolari tizimli ravishda o‘rganilgan. Tadqiqot doirasida tog‘li va tekis hududlar 

o‘rtasidagi tabiiy farqlarning iqtisodiy natijalarga ta’siri o‘lchanib, klasterli birlashma hosildorlikni 36–41 foizga 

oshirishi, mahsulotning xorijga chiqarish hajmini 2,6 martaga ko‘paytirishi va 950 dan ziyod yangi mehnat o‘rnini 

vujudga keltirishi asoslangan. Ishning muhim natijasi sifatida “Kitob-Shaxrisabz-Koson uchburchagi” nomli hududiy 

asalarichilik klaster loyihasi taqdim etilmoqda. 

Kalit so‘zlar: asalarichilik klasteri, Qashqadaryo viloyati, Koson tumani, tog‘ zonasi asalchiligi, hududiy 

iqtisodiy integratsiya, changlatish ekotizimi, organik asal brendlashtirish, qishloq xo‘jaligida kooperatsiya. 

Abstract: This study systematically examines the consolidation and strengthening of beekeeping activities 

through a cluster mechanism across seven districts of Kashkadarya region: Kitab, Shakhrisabz, Yakkabog, Chiroqchi, 

Koson, Guzor, and Dehqonobod. The research measured the economic impact of natural differences between 

mountainous and plain territories, demonstrating that cluster-based association increases productivity by 36–41 

percent, boosts export volumes 2.6-fold, and generates over 950 new employment positions. A key deliverable is the 

“Kitab–Shakhrisabz–Koson Triangle” regional beekeeping cluster project. 

Keywords: beekeeping cluster, Kashkadarya region, Koson district, mountain zone apiculture, regional 

economic integration, pollination ecosystem, organic honey branding, agricultural cooperation. 

Аннотatsiя: В данной научной работе системно исследованы проблемы объединения и укрепления 

деятельности по пчеловодству посредством кластерного механизма в семи районах Кашкадарьинской области 

— Китаб, Шахрисабз, Яккабаг, Чирокчи, Косон, Гузар и Дехканабад. В рамках исследования измерено 

влияние природных различий между горными и равнинными территориями на экономические результаты, а 

также обосновано, что кластерное объединение способствует повышению продуктивности на 36–41 процент, 

увеличению объёма экспорта продукции в 2,6 раза и созданию более 950 новых рабочих мест. В качестве 

важного результата работы представлен проект регионального кластера пчеловодства под названием 

«Треугольник Китаб–Шахрисабз–Косон». 

https://ojs.kstu.uz/index.php/ej

▪ KIRISH 

Ari tarbiyachiligining boshqa qishloq 

tarmoqlaridan tubdan ajralib turadigan jihati shundaki, u 

faqat to‘g‘ridan-to‘g‘ri mahsulot – asal, mum, propolis 

va ari suti – berish bilan chegaralanib qolmasdan, 

ekinzorlarni biologik yo‘l bilan changlatish xizmatini 

ham ta’minlaydi. Butunjahon Oziq-ovqat tashkiloti 

(FAO, 2023) hisoblarida inson tomonidan iste’mol 

qilinadigan oziq-ovqat turlarining to‘rtdan uch qismi 

changlantuvchi hasharotlarning bevosita yoki bilvosita 

ishtirokiga muhtojligi ta’kidlangan. Potts va boshq. 

(2016) tomonidan Nature jurnalida e’lon qilingan yirik 

tadqiqotda changlatish ekotizimining global iqtisodiy 

bahosi 235–577 mlrd AQSh dollari oralig‘ida 

baholangan. Demak, asalarichilik nafaqat oziq-ovqat 

xavfsizligi, balki agrar sektorning umumiy hosildorligiga 

ham bevosita hissa qo‘shuvchi strategik tarmoqdir. 

O‘zbekistonda bu sohaga davlat e’tibori 2017-

yilda sezilarli kuchaygan: Prezidentning PQ-3327-sonli 

qarori bilan “O‘zbekiston asalarichilari” uyushmasi 

tashkil etilib, 2017–2021 yillar uchun kompleks 

rivojlantirish dasturi tasdiqlangan. Mazkur dastur 

doirasida ari oilalari fondi 2018-yilgi 1,38 million 

birlikdan 2024-yilga kelib 1,9 million birlikka o‘sdi, bu 

38 foizlik ilgarilashni bildiradi. Shunga qaramay, bitta ari 

oilasi yillik hosildorligi respublika bo‘yicha o‘rtacha 12–

20 kg atrofida qolib kelmoqda; Turkiya (22–28 kg), 

Argentina (25–35 kg) yoki Yangi Zelandiya (30–45 kg) 

ko‘rsatkichlari bilan solishtirganda bu raqam jiddiy 

orqada turibdi. 

Qashqadaryo viloyati mamlakat janubi-g‘arbida, 

Pomir-Oloy tizmasining g‘arbiy yonbag‘irlarida 

o‘rnashgan. Uning maydoni 28 570 km² bo‘lib, 2024-yil 

boshiga doimiy aholisi 3,56 million kishini tashkil etgan. 

Viloyat reliefining o‘ziga xosligi shundaki, g‘arbiy 

qismdagi Qarshi cho‘li (300–400 m) dan sharqiy 

chekkadagi Hisor tizma cho‘qqilarigacha (4 000 m) 

balandlik 10 barobar farq qiladi. Shu bois viloyat 

hududida bir vaqtning o‘zida cho‘l, adir, tog‘ oldi va 

baland tog‘ landshaftlari uchraydi. Yillik yog‘ingarchilik 

tekis zonada 290–300 mm, adir hududlarda 520–550 

mm, tog‘ etagida esa 550–650 mm ni tashkil qiladi. 

Bunday mozaik iqlim sharoiti 2 800 dan ortiq o‘simlik 

turining tarqalishiga zamin yaratgan bo‘lib, ulardan 420 

dan ko‘prog‘i arilar uchun sharbat va changchang manbai 

bo‘lib xizmat qiladi. 

Koson tumani viloyatning shimoli-g‘arbiy 

qismida, Qarshi cho‘li bilan Samarqand tog‘ etaklari 

o‘rtasidagi o‘tish zonasida joylashgan. Tumanning 

maydoni 1 880 km², aholisi 300,5 ming kishi (2022-yil). 

Qishloq xo‘jaligiga yaroqli еrlar 144,9 ming gektarni 

tashkil etib, asosan g‘oza (24,8 ming ga) va don (26,7 

ming ga) ekinlari ekiladi. 2021-yilda Koson tumanining 

qishloq xo‘jaligi mahsulotlari umumiy qiymati 2 766,3 

mlrd so‘mni tashkil etib, Chiroqchidan (3 532,1 mlrd) 

keyingi ikkinchi o‘rinni egallagan.  

Klaster g‘oyasi mohiyatan ma’lum hududda 

faoliyat yurituvchi, o‘zaro texnologik va iqtisodiy 

jihatdan chambarchas bog‘liq tashkilotlar tizimini 

anglatadi. M. Porter (1998) Harvard Business Review 

sahifalarida klaster qo‘shimcha qiymat yaratish 

mexanizmi sifatida yakka korxonalar imkoniyatidan ko‘p 

karra yuqori samaradorlik berishi mumkinligini nazariy 

jihatdan asoslab bergan. Amaliyotda esa Yangi 

Zelandiyaning Manuka asal klasteri (yillik 400+ mln 

AQSh dollari eksport), Turkiyaning Mug‘la mintaqasi 

(8000 dan ziyod xo‘jalik, mamlakatdagi hosildorlikning 

15 foizi) va Sloveniyaning milliy ari zotini himoya 

qilishga yo‘naltirilgan klaster tajribasi bu nazariyani 

to‘liq tasdiqlaydi. 

Qashqadaryo viloyatida asalchilik 

xo‘jaliklarining o‘rtacha hajmi 20-35 oiladan iborat 

bo‘lib, bu yakka holda eksport sifat talablariga javob 

berishni, laboratoriya tekshiruvidan o‘tishni va xalqaro 

sertifikat olishni deyarli imkonsiz qiladi. Qayta ishlash 

infratuzilmasi ham еtarli rivojlanmagan mavjud 

quvvatlarning uchdan bir qismigina ishga solingan. Shu 

munosabat bilan tadqiqotning bosh maqsadi 

Qashqadaryo viloyatining tabiiy-iqlimiy va ijtimoiy-

iqtisodiy xususiyatlariga moslashtirilgan, Koson tumani 

ham jalb etilgan holda asalarichilik klasterining ilmiy 

asoslangan loyihasini shakllantirish hamda uning uzoq 

muddatli iqtisodiy samarasini prognozlashdan iboratdir. 

▪ TAHLIL VA NATIJALAR 

2021-2025 yillarda Qashqadaryo viloyatining 

еttita tumanida amalga oshirildi. Tumanlar tanlovi uchta 

iqlimiy-landshaft zonasini qamrab olish printsipiga 

asoslangan: tog‘ zonasi - Kitob va Shaxrisabz (balandlik 

600-2500 m); tog‘ oldi zonasi - Yakkabog‘ va Chiroqchi 

(450-1500 m); tekislik o‘tish zonasi - Koson, G‘uzor va 

Dehqonobod (300-700 m). Jami 312 ta asalchilik sub’ekti 

tanlab olingan bo‘lib, shulardan 36 tasi Koson tumaniga 

tegishli.  

Olib berilgan tadqiqotlar asosida 312 ta xo‘jalik 

rahbari bilan yuzma-yuz tizimli anketa o‘tkazildi. Anketa 

56 ta savoldan tarkib topgan bo‘lib, quyidagi bloklarni 

qamragan: (a) xo‘jalik demografiyasi - ari oilalari soni, 

tajriba yili, asosiy daromad manbai; (b) texnik 

jihozlanganlik - arixona turi, ajratgich markalari, 

transport vositalari; (v) kooperatsiya tajribasi - 

birlashmalarga a’zolik, boshqa xo‘jaliklar bilan 

hamkorlik shakllari; (g) iqtisodiy natijalar - yillik 

daromad, xarajat tarkibi, sotiladigan asal hajmi va narxi. 

Qo‘shimcha ravishda 42 ta chuqur suhbat viloyat va 

tuman qishloq xo‘jaligi xodimlari, tajribali asalarichilar 

va ilmiy xodimlar bilan o‘tkazildi. 

Har uchta iqlimiy zona uchun alohida-alohida 

kuchli va zaif jihatlar, mavjud imkoniyatlar va tashqi 

xavflar ro‘yxati tuzildi. Koson tumani uchun alohida 

SWOT matritsasi shakllantirildi, chunki u tog‘ va tekislik 

o‘rtasidagi o‘tish mintaqasida joylashganligi bois ikkala 

hududning ham xususiyatlarini o‘zida birlashtiradi. 

Yig‘ilgan raqamli ma’lumotlar IBM SPSS 

Statistics 27.0 dasturida ishlov berildi. Ikki o‘zgaruvchi 

orasidagi chiziqli bog‘liqlikni aniqlash maqsadida Pirson 

korrelyatsiya koeffitsienti, ko‘p omilli regressiya modeli 

https://ojs.kstu.uz/index.php/ej

esa hosildorlikka ta’sir etuvchi asosiy faktorlarni ajratib 

ko‘rsatish uchun qo‘llanildi. Ma’lumotlar taqsimotining 

normalligini tekshirish uchun Shapiro-Wilk sinovi 

ishlatildi. 

Yettita tumanda (har biri 1 ga) nektarli o‘simlik 

tarkibi, tur zichligi va gullab-yashnash kalendari qayd 

etildi. Koson tumanida alohida 8 ta maydoncha ajratildi. 

Ma’lumotlar QGIS 3.28 platformasida qayta ishlanib, 

viloyatning nektarlilik salohiyati xaritasi tuzildi. 

Klaster loyihasining iqtisodiy asoslanishi uchun 

xarajat-natija tahlili (CBA) hamda sof hozirgi qiymat 

(NPV) metodlaridan foydalanildi. Diskontlash me’yori 

12 foiz darajasida belgilandi - bu O‘zbekiston Markaziy 

bankining 2024-yildagi asosiy stavkasiga teng. Ichki 

rentabellik koeffitsienti (IRR) va investitsiya qaytimi 

muddati (PP) ham hisoblab chiqildi. 

Qashqadaryo viloyatining ko‘rsatkichlari 

Turkiyaning Mug‘la, Sloveniyaning Krain va 

Argentinaning La Pampa asalarichilik hududlari 

ma’lumotlari bilan solishtirma tahlil qilindi. Qiyoslash 

o‘lchovlari: bitta ari oilasiga yillik asal miqdori, 

eksportga yo‘naltirilgan mahsulot ulushi, xalqaro sifat 

guvohnomalari bo‘lgan xo‘jaliklar nisbati. 

1-jadval.  

Tadqiqot tumanlari bo‘yicha asalarichilik asosiy raqamlari18 

  

Tuman nomi 

Ari oila-

lari 

(ming) 

Xo‘ja-

liklar 

Asal 

hajmi 

(t) 

Hosil-

dorlik 

(kg/oila) 

Baland-lik 

(m) 
Zona turi 

Asosiy nektar 

manbai 

Kitob 18,5 245 259,0 14,0 900-2500 Tog‘ Yong‘oq, 

bodom, do‘lana 

Shaxrisabz 22,4 310 291,2 13,0 600-2000 Tog‘ Tog‘ gullari, 

atirgul 

Yakkabog‘ 15,8 198 184,9 11,7 500-1500 Tog‘ oldi Mevali daraxtlar 

Chiroqchi 12,3 165 133,2 10,8 450-1200 Tog‘ oldi Beda, jiyda 

Koson 9,4 128 89,3 9,5 350-650 O‘tish 

zonasi 

Yantoq, g‘oza, 

beda 

G‘uzor 8,6 112 81,7 9,5 300-600 Tekislik G‘oza, beda 

Dehqonobod 7,2 96 64,8 9,0 350-700 Tekislik Beda, shuvoq 

JAMI / 

O‘rtacha 

94,2 1 254 1 104,1 11,07* - - - 

Olib borilgan tadqiqotlar asosida 312 ta so‘rov 

o‘tkazilgan xo‘jalik orasida 70,2 foizi (219 ta) kichik 

toifaga (50 tagacha ari oilasi) mansub ekanligi aniqlandi. 

O‘rta hajmlilar (50–150 oila) 21,8 foiz (68 ta), yiriklari 

(150+) esa bor-yo‘g‘i 8,0 foiz (25 ta) ni tashkil etdi. 

Koson tumaniga alohida e’tibor qaratsak, u еrdagi 36 ta 

xo‘jalikning 28 tasi (77,8%) kichik toifada bo‘lib, atigi 2 

tasi (5,6%) yirik hisoblanadi. Shu bilan birga, Koson 

xo‘jaliklarining yantoq asali ishlab chiqarish bo‘yicha 

ixtisoslashganlik darajasi boshqa tekislik tumanlariga 

nisbatan 2,4 barobar yuqori ekanligi diqqatga sazovor. 

Texnologik zamonaviylik nuqtai nazaridan 312 ta 

xo‘jalikning 75,3 foizi butunlay an’anaviy usullar bilan 

ishlamoqda: ko‘chma arixonalar o‘rniga statsionar 

uyalar, qo‘lda ajratgichlar, laboratoriya nazoratisiz 

mahsulot sotish. Ilg‘or texnikalarni (sun’iy 

urug‘lantirish, avtomatlashtirilgan harorat-namlik 

boshqaruvi, GMP/HACCP sifat tizimlari) izchil tatbiq 

etayotganlar nisbati 12,5 foiz, qisman joriy etganlar esa 

12,2 foiz. 

Eng muhim topilma tog‘ va tekislik o‘rtasidagi 

hosildorlik tafovuti. Kitob hamda Shaxrisabz tumanlari 

(tog‘ zonasi) xo‘jaliklarida bitta ari oilasidan yiliga 

o‘rtacha 13,0-14,0 kg asal olingan. Koson tumanida 

(o‘tish zonasi) bu ko‘rsatkich 9,5 kg, G‘uzor va 

 
18 Qashqadaryo viloyat qishloq xo‘jaligi boshqarmasi statistikasi va muallif dala so‘rovlari, 2024. 

Dehqonobodda (tekislik) esa 9,0-9,5 kg ni tashkil etgan. 

Sabablari ikki xil: birinchisi, tog‘ yamochlaridagi 

nektarli flora xilma-xilligi (1 gektarda 28-42 tur) 

tekislikdagidan (8-15 tur) 2-3 karra ko‘p; ikkinchisi, past 

hududlarda g‘oza va don ekinlariga purkab ishlatiladigan 

neonikotinoid guruhidagi preparatlar ari oilalari 

salomatligiga zarar еtkazadi. Buni ari oilalari nobud 

bo‘lish statistikasi ham tasdiqlaydi: tog‘ zonasida bu 

ko‘rsatkich 8,7 foiz, Koson tumanida 16,4 foiz, tekislikda 

esa 24,6 foiz. 

Koson hududidagi 8 ta nazorat maydonchasi 

natijalariga ko‘ra, tuman uchun eng xarakterli nektar 

o‘simligi yantoq hisoblanadi. Qizilmiyaning gulli davri 

iyun oyi (25–30 kun) davom etib, bu yoz oyidagi 

“nektarsiz davr” muammosini hal qiladi. Botanik 

kuzatuvlar shuni ko‘rsatdiki, Koson hududida taxminan 

12 400 ga maydon yantoq o‘simligi bilan qoplangan 

bo‘lib, bu viloyatdagi eng yirik tabiiy yantoq dalalaridir. 

Yantoq asali maxsus ta’mga va dorivor xususiyatlarga 

ega bo‘lib, uni premium segmentda 1 kg uchun 100 000–

130 000 so‘m narxda sotish imkoniyati mavjud. 

Barcha tadqiqot natijalari umumlashtirilgach, 

“Kitob-Shaxrisabz-Koson uchburchagi” nomli klaster 

loyihasi ishlab chiqildi. Loyiha beshta funksional 

blokdan iborat: 

https://ojs.kstu.uz/index.php/ej

Birinchi blok – Ishlab chiqarish markazi: Kitob, 

Shaxrisabz va Yakkabog‘ tumanlaridan 90 ta tog‘ 

xo‘jaligi hamda Koson tumanidan 30 ta xo‘jalik 

birlashtiriladi. Umumiy fond 11 500–13 500 ari oilasini 

tashkil etadi. Klaster “ikki oyoqli” strategiyaga 

asoslanadi: tog‘ xo‘jaliklari gul va yong‘oq asali, Koson 

xo‘jaliklari esa Yantoq, g‘oza, beda asali ishlab 

chiqarishga ixtisoslashadi. 

Ikkinchi blok – Sifatni ta’minlash va qadoqlash 

zavodchasi: Shaxrisabz shahri yaqinida yillik 450 tonna 

amaliy quvvatga ega korxona barpo etiladi. Zavod ISO 

22000 va HACCP standartlariga mos jihozlanib, diostaza 

soni, namlik, HMF (gidroksimetilfurfurol) miqdori kabi 

parametrlarni avtomatlashtirilgan usulda nazorat qiladi. 

Uchinchi blok – Ilmiy hamkorlik platformasi: 

Qarshi davlat texnika universiteti va Samarqand 

veterinariya universiteti bazasida selektsiya, kasallik 

diagnostikasi va innovatsion texnologiyalarni sinash 

laboratoriyasi. Platforma Apimondia va FAO ilmiy 

dasturlari bilan hamkorlik aloqalarini o‘rnatadi. 

To‘rtinchi blok – Logistika, brendlashtirish va 

bozorga olib chiqish xizmati: uchta sovuq saqlash ombori 

(Kitob, Shaxrisabz, Koson), ixtisoslashtirilgan transport 

va “Qashqadaryo tog‘ asali” hamda “Koson cho‘l asali” 

brendlari ostida ikki yo‘nalishli eksport strategiyasi. 

Maqsadli bozorlar: Xitoy, Yaqin Sharq va Yevropa 

Ittifoqi. 

Beshinchi blok – Moliyaviy mexanizmlar: viloyat 

tadbirkorlik fondi orqali imtiyozli kreditlar (yillik 

stavkasi 8–10%), “Alokdabank” lizing xizmatlari 

(arixona, ajratgich, transport uchun) va xalqaro grantlar 

(GIZ, UNDP qishloq dasturlari). 

2-jadval. 

An’anaviy va klasterli tashkilot shakllarining solishtirma ko‘rsatkichlari19 

Ko‘rsatkich 

An’anaviy 

(barcha 

tumanlar) 

Klaster:  

tog‘ (prognoz) 

Klaster:  

Koson (prognoz) 
Farq* 

Hosildorlik (kg/oila/yil) 11,07 19,2 15,8 +53-73% 

Tannarx (so‘m/kg) 43 500 27 800 30 200 -31-36% 

Sotish narxi (so‘m/kg) 68 000 115 000 140 000 +69-106% 

Rentabellik (%) 56,3 313,7 363,6 +257-307 

Eksportga mo‘ljallangan ulush (%) 3,6 24,0 28,5 +20-25 

Sertifikatlangan xo‘jaliklar (%) 5,1 54,0 48,0 +43-49 

Ari oilalari nobud bo‘lishi (%) 17,8 6,9 8,2 -10-11 

 

*An’anaviy ko‘rsatkichga nisbatan o‘zgarish 

diapazoni. 

“Kitob–Shaxrisabz–Koson uchburchagi” 

klasterini yaratish uchun dastlabki kapital qo‘yilmalar 

6,8 mlrd so‘m miqdorida baholangan. Bunda asosiy 

xarajat moddalari: qayta ishlash zavodchasi (2,4 mlrd), 

sovuq ombor tarmoq‘i (1,1 mlrd), laboratoriya jihozlari 

(0,8 mlrd), transport va logistika (0,9 mlrd), o‘quv va 

marketing (0,7 mlrd), boshqa (0,9 mlrd). Diskontlash 

stavkasi 12 foizda 5 yillik NPV 11,2 mlrd so‘m, IRR 39,4 

foiz, investitsiya qaytish muddati 2,1 yilni tashkil etadi. 

Qashqadaryo viloyatida 86 400 ga mevali bog‘, 

142 000 ga g‘oza va 67 500 ga beda ekin maydonlari 

mavjud. Koson tumanida 24 800 ga g‘oza maydoni arilar 

yordamida changlatish talab qiladi. Klaster doirasida 

maxsus changlatish brigadalarini tashkil etish natijasida 

yillik qo‘shimcha daromadning 25–32 foizi ta’minlanadi. 

Dala sinov ma’lumotlariga ko‘ra, ari yordamida 

changlangan gilos hosildorligi 19–24 foizga, olma 21–28 

foizga, g‘oza esa 8–12 foizga oshgan. 

3-jadval.  

Klasterning 5 yillik iqtisodiy bashorati20 

Ko‘rsatkich 1-yil 2-yil 3-yil 4-yil 5-yil 

Klaster ishtirokchilari soni 85 115 135 148 160 

sh.j. Koson tumani xo‘jaliklari 18 24 28 32 36 

Jami asal ishlab chiqarish (t) 160 218 290 355 425 

sh.j. qizilmiya asali (t) 22 38 56 72 90 

Umumiy daromad (mlrd so‘m) 10,4 17,8 25,5 33,6 42,8 

Eksport ulushi (%) 7 13 19 24 30 

Yangi ish o‘rinlari (yig‘ma) 130 310 500 720 955 

Yig‘ma sof foyda (mlrd so‘m) –0,58 2,15 6,80 13,10 21,40 

 
19 Muallif hisob-kitoblari va prognoz modeli, 2025. 
20 Muallif hisob-kitoblari. Diskontlash stavkasi – 12%. Qizilmiya asali eksport narxi 1 kg = 10,5–12,8 AQSh dollari. 

Qashqadaryo viloyatining asosiy ustunligi - bir 

viloyat ichida tog‘, tog‘ oldi va tekislik iqlimlarining 

uchrashuvi. Bu klaster uchun noyob afzallik: tog‘ 

xo‘jaliklari bahor va yoz boshida gul asali, Koson 

xo‘jaliklari yoz o‘rtalari va kuzda qizilmiya asali ishlab 

chiqaradi. Natijada klaster butun vegetatsiya davri (mart-

oktyabr) mobaynida uzluksiz mahsulot oqimini 

ta’minlaydi. Bu tamoyil Turkiya Mug‘la klasterining 

“ko‘chmanchi mavsumiy strategiyasi”ga o‘xshash 

bo‘lib, Mug‘lada asalarichilar kuz oylarida qirlarga, 

bahorda esa Egey dengizi bo‘ylariga ko‘chadi. 

Koson tumani klaster arxitekturasida ikki jihatdan 

kalit pozitsiya egallaydi. Avvalo, cho‘l maydonlarining 

tabiiy o‘simliklari bo‘lib, shu o‘simlik nektar manbai 

sifatida yoz ikkinchi yarmigacha asal manbai sifatida asal 

mahsulotlarini ishlab chiqarishga hissa qo‘shadi. Bundan 

tashqari, Kosonning yirik g‘oza maydonlari (24 800 ga) 

changlatish xizmatiga barqaror talab yaratadi. Hisob-

kitoblar shuni ko‘rsatadiki, ari yordamidagi changlatish 

g‘oza chigiti hosildorligini 8-12 foizga oshiradi, bu esa 

yillik 1 200-1 800 tonna qo‘shimcha chigit hosili 

deganidir. Demak, Koson klasterga nafaqat asalchilik, 

balki changlatish xizmatlari orqali ham sezilarli iqtisodiy 

hissa qo‘shadi. 

Yangi Zelandiya tajribasi ko‘rsatadiki, Manuka 

asalining maxsus dorivor xossalari ta’kidlangach, uning 

eksport narxi oddiy asaldan 10-40 barobar oshgan. 

Qashqadaryo klasterida huddi shu yo‘nalishni “Koson 

cho‘l asali” brendi orqali amalga oshirish mumkin, 

chunki cho‘l asali yallig‘lanishga qarshi va immunitet 

mustahkamlovchi xossalarga ega ekanligi ilmiy 

adabiyotlarda qayd etilgan. Agar klaster bu xossalarni 

laboratoriya sinov natijalari bilan hujjatlashtirib, EU 

Organic yoki USDA Organic sertifikatini olishga erishsa, 

1 kg cho‘l asalini 12–18 AQSh dollari narxda Xitoy, 

Janubiy Koreya va Yaqin Sharq bozorlariga chiqarish 

mumkin. 

Loyihada davlat sektoriga infratuzilma, ilmiy 

tadqiqot va sertifikatsiyalash xarajatlarining 35 foizi 

yuklatilgan. Qolgan 65 foiz xususiy investitsiyalar va 

klaster a’zolarining o‘z mablag‘lari hisobiga 

moliyalashtiriladi. Bu nisbat Sloveniya (40/60) va 

Argentina (30/70) modellariga yaqin bo‘lib, amaliyotda 

o‘zini oqlagan. 2022-yilda qabul qilingan Vazirlar 

Mahkamasi qarori doirasida asalarichilik sohasiga 

imtiyozli kreditlar va soliq еngilliklari belgilanganini 

hisobga olsak, davlat ishtirokini ta’minlash uchun 

me’yoriy-huquqiy zamin allaqachon mavjud. 

Tekislik hududlardagi ari oilalari nobud 

bo‘lishining asosiy sababi – neonikotinoid guruhidagi 

insektitsidlarning nazoratlanmagan qo‘llanishi. Klaster 

loyihasida “ari xavfsiz hudud” tizimi taklif etilmoqda: ari 

oilalari joylashgan nuqtaning 3 km radiusida kimyoviy 

preparatlarni purkash cheklanadi va faqat biologik 

himoya vositalari ishlatiladi. 

Zamonaviy klaster boshqaruvida IoT asosidagi 

uya monitoring tizimlari (harorat, namlik, og‘irlik 

sensorlari), GPS-tracker orqali ko‘chma arixonalar 

logistikasini optimallashtirish va blockchain 

texnologiyasi vositasida “daladan stolgacha” mahsulot 

izlanishi muhim o‘rin tutadi. Tadqiqot davomida IoT 

sensorlari o‘rnatilgan 28 ta sinov xo‘jaligida ari oilalarini 

saqlash ko‘rsatkichi 14 foizga yaxshilangan. “Arizor.uz” 

mobil ilovasi esa asalarichilar o‘rtasida operativ 

ma’lumot almashish vositasi sifatida samarali ekanligini 

ko‘rsatdi. 

Shaxrisabz shahri YUNESKO ro‘yxatidagi 

tarixiy obidalar Oq Saroy xarobalari, Dorut Tilovat va 

Dorus Saodat majmualari bilan mashhur. Asalari-turizm 

dasturi doirasida sayyohlar ari xo‘jaliklarini ziyorat 

qilish, asal tatish va xarid qilish, mum san’ati 

ustaxonalarida qatnashish imkoniga ega bo‘ladi. 

Sloveniya tajribasida shu turdagi dastur yillik 2,5 mln 

еvro daromad keltirishi asoslangan. 

Birinchidan, 7 ta tuman qamrab olingan bo‘lsada, 

viloyatning qolgan 7 ta tumanida (Kasbi, Muborak, 

Nishon, Mirishkor, Ko‘kdala, Qamashi, Qarshi) 

sharoitlar farqli bo‘lishi ehtimoldan holi emas. 

Ikkinchidan, 5 yillik prognoz modeli makroiqtisodiy 

o‘zgarishlar (valyuta kursi tebranishi, inflyatsiya) va 

iqlim o‘zgarishi (qurg‘oqchilik yillarida nektar 

miqdorining keskin kamayishi) ta’sirini to‘liq aks 

ettirmaydi. Uchinchidan, respondentlarning shaxsiy 

baholashlari ob’ektiv raqamlardan chetga chiqishi 

mumkin. Kelajakda ushbu cheklovlarni bartaraf etish 

maqsadida panel formatidagi ko‘p yillik kuzatuvlar 

o‘tkazish rejalashtirilmoqda. 

▪ XULOSA VA TAKLIFLAR 

Amalga oshirilgan tadqiqotdan kelib chiqadigan 

bosh xulosalar quyidagicha ifodalanadi: 

Birinchidan, Qashqadaryo viloyatining Kitob–

Shaxrisabz tog‘ mintaqasi bilan Koson tumanining 

qizilmiya hududini birlashtirgan klaster modeli ikki 

tomonlama foyda beradi: tog‘ xo‘jaliklari sifatli gul asali, 

Koson xo‘jaliklari esa noyob cho‘l asali ishlab 

chiqarishga ixtisoslashadi. Hosildorlik an’anaviy 

ko‘rsatkichga nisbatan 53-73 foizga oshadi. 

Ikkinchidan, klasterning moliyaviy jozibadorligi 

yuqori: NPV 11,2 mlrd so‘m, IRR 39,4 foiz, investitsiya 

qaytish muddati 2,1 yil. Besh yillik prognozga ko‘ra, 955 

ta yangi ish o‘rni yaratiladi, eksportga mo‘ljallangan 

mahsulot ulushi 30 foizga еtadi. 

Uchinchidan, changlatish xizmatlari orqali klaster 

faqat asalchilik bilan chegaralanmay, mevali bog‘lar 

hosildorligini 19-28 foizga, g‘oza hosildorligini 8-12 

foizga oshirish imkonini yaratadi, bu qishloq 

iqtisodiyotiga ko‘p qirrali ta’sir ko‘rsatadi. 

To‘rtinchidan, “Qashqadaryo tog‘ asali” va 

“Koson cho‘l asali” brendlari ostida eksportga chiqish, 

laboratoriya asoslangan sifat guvohnomalari bilan 

mustahkamlangan holda, viloyatning xalqaro bozordagi 

raqobatbardoshligini sifat jihatdan yangi bosqichga olib 

chiqadi. 

Kitob-Shaxrisabz-Koson hududida pilot klaster 

tashkil etish; klaster faoliyatini muvofiqlashtiruvchi 

kengash tuzish; asalarichilar uchun uzluksiz malaka 

oshirish markazi ochish; “ari xavfsiz hudud” tartibini 

joriy qilish; IoT va blockchain asosida raqamli 

monitoring tizimini keng tatbiq etish; Shaxrisabz 

sayyohlik salohiyatini ishga solgan holda asalari-turizm 

dasturini bosqichma-bosqich yo‘lga qo‘yish. 

